
BENGKEL PELAKSANAAN AMALAN 5S DAN PENGURUSAN LEAN PERSEDIAAN
PENILAIAN QE/5S

UUM ONLINE: Sebagai persediaan Penilaian Amalan Persekitaran Berkualiti (QE/5S) yang
akan dilaksanakan pada bulan Ogos nanti, Institut Pengurusan Kualiti (IPQ) telah
menganjurkan Bengkel Pelaksanaan Amalan 5S dan Pengurusan Lean di Bilik Mesyuarat
Eksekutif | IPQ, baru-baru ini.

Timbalan Pengarah Bahagian Sistem Kecemerlangan Kualiti IPQ, Dr. Rohaizah Saad berkata,
bengkel itu bertujuan untuk memberi pendedahan dan pengetahuan kepada staf universiti bagi
meningkatkan kemahiran dan pengetahuan serta memahami keperluan yang terdapat dalam
amalan 5S dan Pengurusan Lean.

Menurutnya, pada tahun ini, 5S telah dimasukkan dalam KPI Teras 2 yang mana setiap Pusat
Tanggungjawab (PTJ) dan Pusat Pengajian (PP) perlu mencapai 3 bintang semasa audit
Penilaian Amalan Persekitaran Berkualiti (QE/5S) pada bulan Ogos nanti bagi memenuhi KPI
tersebut.



“Saya berharap semua PTJ dan PP dapat memberi sokongan kepada pihak IPQ untuk sama-
sama membantu universiti dalam mencapai agenda Amalan Persekitaran QE/5S di UUM,”
katanya.

Bengkel selama sehari yang disertai 50 staf pelbagai PTJ dan PP itu telah dikendalikan
Pensyarah dari Pusat Pengajian Pengurusan Teknologi dan Logisik (STML), Dr. Mohd
Norhasni Mohd Asaad.

Di akhir bengkel, peserta telah diberi tugasan untuk mengaudit kawasan persekitaran pejabat
IPQ dengan menggunakan kriteria audit amalan 5S.

